ՀԻՄՆԱՎՈՐՈՒՄ
[bookmark: _Hlk44354799]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


[bookmark: _Hlk44359539]1. Անհրաժեշտությունը։ «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին» կառավարության որոշման նախագծի (այսուհետ՝ նախագիծ) ընդունումը պայմանավորված է Կառավարության 2020 թվականի օգոստոսի 13-ի N 1355-Լ որոշման հավելվածի 4-րդ կետի 7-րդ ենթակետի միջոցառման շրջանակներում 1022 Գյուղատնտեսության խթանման ծրագրի 12012 «Կոնյակի սպիրտի իրացման (արտահանման) աջակցության ծրագրի» միջոցառման (այսուհետ՝ Միջոցառում) գծով կանխատեսվող պարտավորության կատարումն ապահովելու անհրաժեշտությամբ։
2. Ընթացիկ իրավիճակը և խնդիրները։ Կառավարության 2020 թվականի օգոստոսի 13-ի N 1355-Լ որոշման հավելվածի 4-րդ կետի 7-րդ ենթակետի հիման վրա 2021 թվականի հունվարի 1-ից մինչև 2023 թվականի դեկտեմբերի 30-ը կոնյակի սպիրտի 100 հազար (100 տոկոսանոց սպիրտի հաշվարկով) լիտրը գերազանցելուց հետո այլ խմբաքանակների իրացման իրավունքի ձեռքբերման համար տնտեսավարող սուբյեկտի կողմից վճարված լրացուցիչ 100 դրամ պետական տուրքի չափով տնտեսավարող սուբյեկտին տրամադրվում է օժանդակություն։ 
Միջոցառման գծով 2023 թվականի ճշգրտված բյուջեն կազմել է 1367.72 մլն դրամ, որն ամբողջությամբ կատարվել է։
2024 թվականի հունվարին Միջոցառման 4 շահառուի կողմից  Էկոնոմիկայի նախարարություն է ներկայացվել 2023 թվականի դեկտեմբեր ամսվա ընթացքում իրացված կոնյակի սպիրտի համար 79.76 մլն դրամի չափով դիմումներ, որոնցից 3 շահառուի դիմումներն ամբողջությամբ բավարարվել են, իսկ 1 շահառուի դիմումը բավարավել է մասնակի՝ 10.24 մլն դրամի չափով, քանի որ 2024 թվականի բյուջեով Միջոցառման գծով ճշգրտված բյուջեն կազմել է 50.0 մլն դրամ։
     Միջոցառման գծով 1 շահառուի նկատմամբ առկա է 29.76 մլն դրամի չափով պարտավորություն։  
3. Կարգավորման նպատակը և բնույթը։ Նախագծով առաջարկվում է «Հայաստանի Հանրապետության 2024 թվականի պետական բյուջեի մասին» օրենքում և Կառավարության 2023 թվականի դեկտեմբերի 28-ի N 2323-Ն որոշման մեջ կատարել համապատասխան փոփոխություններ, ըստ որի Միջոցառման կատարումն ապահովելու նպատակով 1022-12004 «Գյուղատնտեսական հումքի մթերումների (գնումների) նպատակով տրամադրվող վարկերի տոկոսավճարների սուբսիդավորում» միջոցառման իրականացման համար հաստատված 2024 թվականի բյուջեն նվազեցնել 29.76 մլն դրամով և նույն չափով ավելացնել 1022-12012 Կոնյակի սպիրտի իրացման (արտահանման) աջակցության ծրագիր միջոցառման համար սահմանված բյուջեն։ 1022-12012 Կոնյակի սպիրտի իրացման (արտահանման) աջակցության ծրագիր միջոցառման շահառուների թիվը դարձնել 4։
Միաժամանակ հայտնում եմ, որ 1022-12004 «Գյուղատնտեսական հումքի մթերումների (գնումների) նպատակով տրամադրվող վարկերի տոկոսավճարների սուբսիդավորում» միջոցառման իրականացման համար 2024 թվականին լրացուցիչ ֆինանսավորում չի պահանջվելու։  
4. Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Էկոնոմիկայի նախարարության կողմից: Որոշման նախագծի մշակմանն այլ  ինստիտուտներ և անձինք չեն մասնակցել: 
5. Ակնկալվող արդյունքը։ Նախագծի ընդունման արդյունքում  հնարավորություն կլինի ապահովելու Կառավարության 2020 թվականի օգոստոսի 13-ի N 1355-Լ որոշման 4-րդ կետի 7-րդ ենթակետի հիման վրա Միջոցառման գծով փաստացի պարտավորության կատարումը։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Նախագծի ընդունումը բխում է Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի «9.4 Ագրոպարենային արտադրանքի իրացման և արտահանման խթանում» միջոցառման «Հումքի մթերման գործընթացին, կոնյակի ու կոնյակի սպիրտի արտահանմանն աջակցություն, ինչպես նաև գինեգործության ու կոնյակագործության արտադրության խթանման արդյունքում առաջիկա 5 տարիներին հումքի մթերման և թողարկվող արտադրանքի ծավալների ավելացում մինչև 50 %-ով» ակնկալվող արդյունքից (հղում՝  https://www.arlis.am/Annexes/6/2021_N1902hav.1.pdf)։ 

